
   
 

 

 

 

 

ᐱᕙᓪᓕᐊᔪᖅ ᓴᖅᑭᑎᑕᐅᔪᖅ 
  

 

 

ᒐᕙᒪᑐᖃᒃᑯᓐᓂᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᒥᑦ ᑮᓇᐅᔭᐃᑦ ᑐᓐᓂᖅᑯᑕᐅᕗᑦ ᒪᕐᕉᖕᓄᑦ 

ᓇᑉᐸᖅᑎᖅᑕᐅᔪᒪᓂᐊᖅᑑᖕᓄᑦ ᐃᖃᓗᒃᑑᑦᑎᐊᒥ 
 

ᐃᖃᓗᒃᑐᑦᑎᐊᖅ, ᓄᓇᕗᑦ, ᒫᑦᓯ 19, 2012 – ᐃᖃᓗᒃᑐᑦᑎᐊᒥᐅᑦ ᐱᕚᓪᓕᕈᑎᖃᕐᓂᐊᖅᑐᑦ 

ᐱᐅᓯᒋᐊᖅᑕᐅᔪᓂ ᐃᒪᕐᒧᑦ ᓄᒃᑕᕐᓂᕐᒧᓪᓗ ᓇᑉᐸᖅᑎᖅᑕᐅᓯᒪᔪᓄᑦ ᖁᔭᓐᓇᒦᖑᓪᓗᑎᒃ ᐊᖏᔪᒻᒪᕆᖕᓂᒃ 

ᐱᑎᑦᑎᔪᖃᕐᓂᐊᕐᓂᖓᓄᑦ ᐅᓪᓗᒥ ᐅᖃᐅᓯᐅᓪᓗᓂ ᒐᕙᒪᒋᔭᐅᔪᓂᑦ ᑲᓇᑕᒥᐅᓄᑦ ᓄᓇᕗᒻᒥᐅᓄᓪᓗ.  

 

ᒪᓕᒐᓕᐅᖅᑎᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕᕆᔭᐅᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᕆᔭᐅᓪᓗᓂᓗ 

ᑲᓇᑕᒥᐅᑦ ᐅᑭᐅᖅᑕᖅᑐᒥ ᐱᕙᓪᓕᐊᓂᕐᒧᑦ ᑐᑦᑕᕐᕕᒋᔭᖓᓄᑦ, ᐃᓚᐅᕝᕕᐅᓚᐅᖅᐳᖅ ᒪᓕᒐᓕᐅᖅᑎᒥᑦ ᑮᑦ 

ᐲᑐᓴᓐ-ᒥᑦ, ᓄᓇᕗᒻᒥᐅᓂᑦ ᒥᓂᔅᑕᕆᔭᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 

ᑭᒡᒐᖅᑐᐃᓪᓗᓂ ᒪᓕᒐᓕᐅᖅᑎᒥᒃ ᖁᐊᓴ ᑯᓱᒐᕐᒥᒃ, ᓄᓇᕗᒻᒥᐅᓄᑦ ᒥᓂᔅᑕᕆᔭᐅᓪᓗᓂ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᓄᑦ ᐊᒻᒪᓗ ᒪᓕᒐᓕᐅᖅᑎ ᐲᑕ ᑕᑉᑑᓇ, ᓄᓇᕗᒻᒥᐅᓄᑦ ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᓇᓗᓇᐃᖅᓯᔪᒪᓪᓗᑎᒃ $28.23-ᒥᓕᐊᓂᒃ ᐊᑐᖅᑕᐅᓇᔭᖅᑐᓂᒃ 

ᐱᐅᓯᒋᐊᖅᑎᑦᑎᔾᔪᑕᐅᓗᑎᒃ ᐃᖃᓗᒃᑐᑦᑎᐊᒥᐅᑦ ᒥᑦᑕᕐᕕᐊᓂᒃ ᐊᓯᔾᔨᖅᑕᐅᓂᖓᓄᓪᓗ ᓄᓇᓕᖕᒥᐅᑦ ᐃᒪᕐᒥᒃ 

ᑲᒪᒋᔭᖃᖅᐸᖕᓂᕐᒧᑦ ᐃᓂᒋᔭᖓᓄᑦ.  

 

“ᑲᓇᑕᐅᑉ ᒐᕙᒪᖓ ᐱᓕᕆᐊᖃᒻᒪᕆᒍᒪᕗᑦ ᑎᓕᐅᕆᑦᑎᐊᕐᓂᕐᒥᒃ ᐊᖏᒡᓕᕙᓪᓕᐊᓂᐅᓇᔭᖅᑐᒧᑦ 

ᐊᒃᖢᙱᑦᑎᐊᕐᓂᐅᓇᔭᖅᑐᒧᓪᓗ ᑲᓇᑕᒥᐅ ᐅᑭᐅᖅᑕᖅᑐᖓᓂ,” ᑕᐃᒪᓐᓇ ᒥᓂᔅᑕ ᐊᒡᓘᒃᑲᖅ ᐅᖃᖅᖢᓂ. 

“ᓄᑖᙳᕆᐊᖅᑎᑕᐅᓂᖏᑦ ᐃᖃᓗᒃᑑᑦᑎᐊᒥᐅᑦ ᒥᑦᑕᕐᕕᐊᓄᑦ ᐃᒪᕐᒧᓪᓗ ᐊᑐᖅᐸᒃᑕᖓᓐᓄᑦ ᐱᒻᒪᕆᐊᓘᕘᒃ 

ᓇᓗᙱᑦᑎᐊᕈᒪᓂᐊᕐᓗᓂ ᑲᔪᓯᐊᖏᓐᓇᖅᑐᒥᒃ ᐊᖏᒡᓕᕙᓪᓕᐊᔪᖃᖅᐸᖕᒪᖔᑦ ᑮᓇᐅᔭᓕᐅᕋᓱᖕᓂᕐᒧᓪᓗ 

ᐱᕙᓪᓕᐊᓂ ᑕᒫᓂ ᐊᕕᒃᓯᒪᓂᐅᔪᒥ – ᐱᓪᓗᐊᑕᐅᑎᑕᐅᒐᓗᐊᕐᒪᖔᑎᒃ ᒐᕙᒪᑦᑕ ᐅᑭᐅᖅᑕᖅᑐᒧᑦ 

ᖃᓄᐃᓕᐅᖅᐸᓪᓕᐊᔪᒪᔭᖏᓐᓂ.” 

 

“ᐃᖃᓗᒃᑑᑦᑎᐊᒥᐅᑦ ᐱᕚᓪᓕᕐᔪᐊᕐᓂᖃᕐᓂᐊᖅᐳᑦ ᓄᑖᒥᑦ, ᑲᔪᓯᐊᑎᑕᐅᖏᓐᓇᕈᓐᓇᖅᑐᒥᑦ ᐃᒪᕐᓂᒃ-

ᑲᒪᒋᔭᖃᖅᐸᖕᓂᕐᒧᑦ ᐃᓂᒥᑦ,” ᑕᐃᒪᓐᓇ ᒥᓂᔅᑕ ᐲᑐᓴᓐ ᐅᖃᖅᖢᓂ, ᐃᓚᒋᔭᐅᓪᓗᓂ ᒪᓕᒐᓕᐅᕐᕕᖕᒥᐅᓄᑦ 

ᐃᖃᓗᒃᑑᑦᑎᐊᒧᑦ. “ᓄᑖᙳᕆᐊᖅᑕᐅᔪᑦ ᒥᑦᑕᕐᕕᐅᑉ ᒥᑦᑕᕐᕕᐊᓄᑦ ᐱᐅᓯᒋᐊᖅᑎᑦᑎᓇᔭᖅᑐᖅ 

ᖁᐊᖅᓵᕐᓇᙱᑉᐸᖕᓂᖓᓂᒃ ᐱᕙᓪᓕᐊᑎᑦᑎᓗᓂᓗ ᐱᕙᓪᓕᐊᓂᕆᔭᐅᓕᕋᔭᖅᑐᒥᒃ.”  

 

ᐱᕙᓪᓕᐊᑎᑦᑎᕙᓪᓕᐊᓂᖅ ᑕᒪᒃᑯᓇᓂ ᐱᓕᕆᐊᖑᔪᓂ ᐊᖏᔪᒻᒪᕆᖕᒥᒃ, ᐱᐅᔪᒥᒃ ᐊᒃᑐᖅᓯᓂᖃᕐᓂᐊᖅᐳᖅ 

ᐅᑭᐅᖅᑕᖅᑐᒧᑦ. ᓄᑖᙳᕆᐊᖅᑎᑕᐅᓃᑦ ᒥᑦᑕᕐᕕᐅᑉ ᖄᖏᓐᓂᒃ ᐃᖃᓗᒃᑑᑦᑎᐊᒥᐅᑦ ᒥᑦᑕᕐᕕᐊᓂ 

ᐱᐅᓯᒋᐊᖅᑎᑦᑎᓇᔭᖅᐳᖅ ᐱᔨᑦᑎᕋᕐᓂᕆᔭᐅᕙᒃᑐᓂᒃ, ᓄᒃᑕᕐᓂᖅ ᖁᐊᖅᓵᕐᓇᕈᓐᓃᖅᑎᑉᐹᓪᓕᕐᓗᒍ, 

ᐊᖏᒡᓕᒋᐊᖅᑎᑦᑎᓗᓂᓗ ᐊᐅᓪᓚᖅᑎᑦᑎᕙᖕᓂᕐᒧᑦ ᐊᔪᙱᓐᓂᕆᔭᐅᔪᒥᒃ ᑕᐅᕗᖓᓕᒫᖅ ᐃᓂᒋᔭᐅᔪᒧᑦ. 

ᐊᒻᒪᓗᑦᑕᐅᖅ, ᑖᓐᓇ ᓄᑖᖅ ᐃᒪᕐᒥᒃ ᑲᒪᒋᔭᖃᖅᐸᖕᓂᕐᒧᑦ ᐃᓂ ᖃᐅᔨᒪᑦᑎᐊᕈᑕᐅᓂᐊᖅᑐᖅ 

ᐃᖃᓗᒃᑑᑦᑎᐊᒥᐅᑦ ᐊᑐᕈᓐᓇᑦᑎᐊᖅᑕᒥᓂᒃ ᐊᑐᖃᑦᑕᕋᓗᐊᕐᒪᖔᑕ ᓴᓗᒪᔪᒥᑦ ᐃᒪᕐᒥᒃ ᐃᒥᖅᑕᐅᔪᓐᓇᖅᑐᒥᒃ.  

 



   
 

 

 

 

 

ᑖᒃᑯᐊᒃ ᐱᓕᕆᐊᖑᔫᒃ ᒪᕐᕈᑐᐊᖑᕗᒃ ᓇᑉᐸᖅᑎᖅᑕᐅᕙᒃᑐᓄᑦ ᐱᒋᐊᖅᑕᐅᓯᒪᔪᓂ ᓇᓗᓇᐃᖅᑕᐅᓚᐅᖅᑐᓂ 

ᓄᓇᕗᒻᒥᐅᑦ  2011-12-ᒥᑦ 2013-14-ᒧᑦ ᐊᖏᔫᑎᓄᑦ ᐱᕙᒌᔭᖅᓯᒪᔭᖏᓐᓄᑦ ᒐᕙᒪᑐᖃᒃᑯᑦ 

ᐊᕕᒃᓯᒪᓂᐅᔪᓄᑦ-ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᓄᑦ ᑐᙵᕕᒋᔭᐅᔪᓄᑦ ᑮᓇᐅᔭᖁᑎᖏᓐᓄᑦ. 

ᑭᖑᓂᑦᑎᓐᓂ-ᐅᖃᐅᓯᐅᓚᐅᖅᑐᑦ ᐱᓕᕆᐊᖑᔪᒪᔪᑦ ᐃᓚᖃᖅᐳᑦ $57.2 ᒥᓕᐊᓐ  ᐅᖓᑖᓃᑦᑐᓂᒃ 

ᑲᑐᔾᔨᓪᓗᓂ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ ᒥᑦᑕᕐᕕᖕᓂᒃ ᐱᐅᓯᒋᐊᖅᑎᑦᑎᓂᐊᕐᓗᓂ ᑲᖏᖅᖠᓂᕐᒥ ᓄᑖᒧᓪᓗ 

ᐃᒡᓗᕐᔪᐊᓂ ᐊᑐᖅᑕᐅᕙᒃᑐᓄᑦ ᐊᖅᑯᓯᓂᐅᓇᔭᖅᑐᒧᑦ ᖃᐅᓱᐃᑦᑐᒥ. 
 
ᐊᕕᒃᓯᒪᓂᐅᔪᑦ-ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᑦ ᑐᙵᕕᒋᔭᖏᓐᓄᑦ ᑮᓇᐅᔭᓄᑦ ᐊᖏᖃᑎᒌᒍᑕᐅᓯᒪᔪᑦ 

ᐅᑯᓇᓂ ᓴᓇᓂᕐᒥᒃ ᑲᓇᑕᒥᒃ ᐱᕙᒌᔭᖅᑕᐅᓯᒪᔪᓂ, ᓄᓇᕗᒻᒥᐅᑦ ᐱᑎᑕᐅᓂᐊᖅᑐᑦ ᑲᑎᖦᖢᒋᑦ $182.68 

ᒥᓕᐊᓂᒃ ᑲᓇᑕᐅᑉ ᒐᕙᒪᖓᓂᑦ ᓇᑉᐸᖅᑎᖅᑕᐅᓪᓗᐊᑕᕆᐊᖃᖅᐸᒃᑐᓄᑦ ᓯᕗᓪᓕᖅᐸᐅᔾᔭᐅᓯᒪᔪᓄᑦ ᓲᕐᓗ 

ᐃᒪᕐᒧᒃ, ᐃᒪᕐᒧᑦ ᐊᑐᖅᑕᐅᔪᓐᓇᐃᓪᓕᔪᒧᑦ, ᓄᖑᕋᐃᓗᐊᖅᑕᐃᓕᒪᓗᓂ ᐆᒻᒪᖅᑯᑎᖃᕐᓂᕐᒧᑦ, ᐊᒻᒪᓗᑦᑕᐅᖅ 

ᖁᐊᖅᓵᕐᓇᙱᑦᑐᓄᑦ ᐊᖅᑯᑎᓄᑦ.  

ᑐᓴᖅᑕᖃᒃᑲᓐᓂᕈᒪᒍᕕᑦ ᓇᑉᐸᖅᑎᖅᑕᐅᕙᒃᑐᓄᑦ ᑲᓇᒥᐅᑦ ᐱᓕᕆᐊᕆᔭᖏᓐᓄᑦ ᓄᓇᕗᒻᒥ, ᐅᓇ ᑕᑯᔭᖅᑐᕐᓗᒍ 

www.infrastructure.gc.ca. 

 

ᖃᐅᔨᔭᖃᒃᑲᓐᓂᕈᒪᒍᕕᑦ ᑲᓇᑕᒥᐅᑉ ᐱᕙᓪᓕᐊᓂᕐᒧᑦ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᓯᒪᔭᖓᓄᑦ, ᐅᓇ ᑕᑯᔭᖅᑐᕐᓗᒍ 

www.actionplan.gc.ca. 

 

ᑐᓴᖅᑐᖃᒃᑲᓐᓂᕈᒪᒃᐸᑦ ᐅᑯᐊ ᖃᐅᔨᒋᐊᕐᕕᒋᓗᒋᑦ:  

ᔨᓂᐊᕖᕝ ᓯᑳᑦ 

ᑎᑎᕋᕐᕕᖓᓂ ᒥᓂᔅᑕᕆᔭᐅᔫᑉ ᓄᒃᑕᖅᑐᖃᖅᐸᖕᓂᖓᓄᑦ, ᓇᑉᐸᖅᑎᖅᑕᐅᓯᒪᔪᓄᑦ ᓄᓇᓕᖕᓄᓪᓗ 

613-991-0700 

ᐃᓕᓴ ᒪᑭᓇᓐ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ ᒐᕙᒪᖓ  

867-975-5342  

ᓇᑉᐸᖅᑎᖅᑕᐅᓯᒪᔪᑦ ᑲᓇᑕᒥᐅᓄᑦ 

613-960-9251 ᐅᕗᖓᓘᓐᓃᑦ 

ᐊᑭᓕᕆᐊᖃᙱᑦᑐᒧᑦ 1-877-250-7154 

http://www.infrastructure.gc.ca/
http://www.actionplan.gc.ca/

